
Málstofa D. Efnahagslíf í sátt við umhverfið

Ágúst Valfells: Samgöngur og umhverfið 

Minnkuð umhverfisáhrif vegna samgangna hafa verið ofarlega á baugi undanfarin misseri, og þá einkum viðleitni til að draga úr loftmengun og losun gróðurhúsalofttegunda vegna útblásturs frá bifreiðum og skipum.  Þar hafa farið saman áhugi á minni umhverfisáhrifum og vangaveltur sem byggjast meira á efnahagslegum grunni, t.d. að minnka útgjöld til eldsneytiskaupa og hugsanlega nýta innlenda orku til að framleiða orkubera sem kæmi í stað jarðolíuafurða.  Útblástur er þó ekki eini valdurinn að umhverfisáhrifum vegna samgangna.  Nefna má lagningu vega og jarðgangagerð sem dæmi, og komi til þess að umbreyting verði á eldsneytismálum í þá veru að vetni, rafmagn eða aðrir orkuberar framleiddir úr innlendri orku leysi olíuna af hólmi, mun það væntanlega kalla á viðamiklar virkjunarframkvæmdir sem vitanlega fylgja umhverfisáhrif.

Í erindinu verður talað um kosti á bættri eldsneytisnotkun, til hverra megi grípa nú þegar, hverjir geti reynst heppilegir í framtíðinni og skilyrði fyrir nýtingu bestu kostanna.  Þá verða einnig nefnd nokkur atriði um val á framkvæmdum og mikilvægi þess að aðgerðir taki mið af umhverfiskostnaði og að þær séu sem mest afturkræfar. 
